
  لايف الفيس بوك

  قبل الامتحانات : رؤيا شفتها وأنا طالب وغيرت حياتي | " قوم ليلة القدر بالمذاكرة ! " | د . حازم شومان

  حازم شومان


  
  السلام عليكم ورحمة الله وبركاته. فيديو النهاردة يا جماعة للطلبة والطالبات. السانوية العامة خلاص عليها اسابيع الجامعة عليها ايام. سانوي اعدادي عليها ايام طلبة كتير جدا يقول لك طب انا دلوقتي في العشرة الاواخر من رمضان. هو انا ينفع ازاكر طول الليل؟ آآ اقوم ليلة القدر بالمزاكرة يعني! يا جماعة يا اخوانا الفيديو ده مهم قوي. اصل انت
  -

  لو ما عندكش نية في المزاكرة مزاكرتك دي ممكن تبقى قيام ليل. مزاكرتك دي ممكن تخليك في الجنة مع الدعاء الى الله. مزاكرتك دي ممكن تخليك في الجنة مع النبي عليه الصلاة والسلام

  زاكرتك دي اصل النية هي الروح المعنوية. لما غابت النية عند الطلبة في المزاكرة وفي الدروس وهم رايحين الدروس وجايين منها وهم قاعدين يزاكروا لما غابت النية غابت البركة من الله. لما غابت ان هي غاب المدد من الله. لما غابت النية الطالب بقى ما فيش بركة في شهادته. لما غابت النية بقى ما
  -

  ما فيش روح معنوية ما هوش عارف هو بيزاكر ليه اصلا. لما غابت النية غاب كل خير. بقت مزاكرة منزر وخلاص وانا بزاكر عشان ما اشيلش مادتين. ولا عشان اجيب شهادة

  واتجوز بها وخلاص. الكلام ده غلط يا جماعة. انت بتزاكر ليه؟ لو عرفت نيتك في المزاكرة هيبقى عندك شحن معنوي هتبقى مكنة الماني في المزاكرة ليل نهار. وهتقوم العشرة الاواخر بالمزاكرة هتصلي شوية وتقوم باقي الليل بالمزاكرة. وتعرف ان المزاكرة قيام ليل زيها زي الصلاة. لو انت بحق وحقيقي بقى عندك نية بقى عندك

  فحن معنوي بقى عندك بقيت فاهم هو انت بتزاكر ليه؟ اول حاجة بتزاكر ليه؟ بتزاكر عشان لا تسقط من نزر الله. عشان ترفعي نفسك في نظر الله. ازاي يا جماعة رؤية شفتها وانا طالب وكنت مرة كده وانا في اول كلية طب قلت ايه ؟ مش مزاكر. نمت حلمت ان انا واقف في محطة قطر والقطر جاي درجة اولى قدامي فاتح بابه

  وانا وجاي بهدوء ما رضيتش اركب. قلت لها طب ما اركب درجة تالتة. ايه المشكلة يعني؟ فجت الدرجة التالتة برضو بهدوء قمت راكب لقيتها زحمة جدا. درجة اولى كانت فاضية وبشوات

  حاجة جميلة مية يعني. ركبت درجة تالتة اتخنقت من الزحمة. صحيت من النوم وانا رافع ايدي رافع راسي وبقول يا ريتني ركبت في الدرجة الاولى. عرفت ان الحلم ده ان المزاكرة لايه مين اللي قال لك انها مش عبادة؟ وان درجة تالتة في الحياة وان الفرق بين الدرجة الاولى والدرجة التالتة قليل جدا في الحياة. اوعي تقبلي بدرجة قليلة

  ارفع نفسك الطموح بيرفعك عند الله. الطموع الطموح بيرفعك عند رسول الله. يعني من نوايا المزاكرة ان رسول الله يحبك ترفع راس رسول الله يوم القيامة قدام كل الانبياء. ان من امته ناس ناجحة. الرسول عليه الصلاة والسلام هو اللي قال لك كده. وقال لك كده قال لك احرص على ما ينفعك. خليك فاهم مصلحتك

  اوعى تضيع مصلحتك. اوعي تبقي ما انتيش عارفة مصلحتك ايه. اوعى تبقى ما انتاش بتفكر في مستقبلك. يا اخواننا ده اللي داخل جماع مع زوجته. ربنا بيقول له وقدموا لانفسكم

  يعني اوعى تكون داخل لزة وخلاص فكر في الزرية. فكري في الانجاب. فكر لقدام. فكر في ولد يشيلك او بنت تسندك في كفرك. قد لانفسكم اوعوا الحياة لزة ومتعة فكروا في مستقبلكم وخططوا لمستقبلكم انتم كده مع الله. ومع رسول الله. نيتي ايه تاني؟ نيتك عز الاسلام. عز

  الاسلام اه والله. يا جماعة الدكتور اللي بيتقي الله وبيقول كلمة طيبة في عيادته ومستشفيته. وبيقيم الصلاة ده داعي الى الله زيه زي اي داعية. الداعية في اسلام مش اللي بيطلع بامبر بس. كل المسلمين دعاة لدكاترة والمهندسين والميكانيكي واللي فاتح ورشة كل داعي الى الله لو

  الله! لو اتقى الله واقام الصلاة وقال كلمة طيبة في العمل بتاعه. وعرف ان ده عشان عز الاسلام. ما هو الاسلام محتاج كل ده. يبقى انت بتعز الاسلام. ايه كمان

  عشان ايه تاني ؟ عشان امك وابوك. عشان الاتنين الغلابة اللي انت يا ترفع راسهم يا تكسر خاطرهم قدام الدنيا كلها. عشان امك وابوك ربنا قال على سيدنا يوسف لما رفع لما

  لما بقى ملك مصر لما بقى وزير مالية مصر قال ورفع ابويه على العرش. رفع ابوه. رفع ابوه وامه. يا اخوانا في في ولد بيكسر خاطر امه وابوه وفيه ولد بيرفع راسه امه وابوه. ما تموتش ضميرك. ارفع راس امك وابوك. ارفعي راس والدك ووالدتك. زاكري عشان بر الوالدين ده باب في الجنة. يعني مزاكرتك

  تدخلك الجنة في برك لامك وابوك. وترضي امك وابوك. وما تموتش ضميرك وما تكسرش خاطرهم. وما تمشيهمش مكسورين وسط الناس. دي نية في فاكرة النية نوايا المزاكرة كتير اوي يا جماعة نوايا المزاكرة الجنة. من سلك طريقا يلتمس فيه علما سهل الله له به طريقا الى الجنة. كل ما

  كل ما ربنا بيسهل لك طريق جنة. اصل المزاكرة دي جيم جيم مش مشكلة هتبقى ايه؟ مش مشكلة تدخل طب ولا هتدخلي هندسة؟ ولا هتدخل صيدلة ولا هتدخل مش في مشكلة ولا هتبقى ميكانيكي ولا هتفتح مشروع ولا هتبقى راجل اعمال ولا هتفتح مول. ولا هتبقى تاجر في استيراد وتصدير المهم تبقى ناجح. المهم عقليات القمة مش كل

  القمة. المهم انك تبقى انسان ناجح وبتعمل اللي انت مقتنع به في الحياة. وفعلا انسان اضافة. وفعلا تبقى انسان لك قيمة في الحياة. هي دي القصة كلها زاكر عشان المزاكرة عبادة. زاكري عشان المزاكرة بتقربك من ربنا. زاكر عشان المزاكرة بتعلم نفسيتك الصبر وبتعلمك المرجلة. زاكر لان المزاكرة ده طلب علمي لو

  انت احسنت النية لله. ربنا هيسهلك به مستقبلك ويسهلك به نجاحك. ويسهل لك به رزقك بكرة. ويسهل لك به طريق للجنة. المزاكرة اللي هيفهم المزاكرة يا جماعة والله العزيم هيقوم الليل بالمزاكرة. اللي هيفهم نية المزاكرة هيفهم ان ما فيش اي تعارض. بين انك تصلي تراويح وانك انت تقعد تزاكر. من ساعة ما تصحى

  لحد التراويح وترجع من التراويح تقعد تزاكر تشد للفجر. ايه المشكلة؟ انا الوقتي انا عارف مين اللي بيسمعني. انا عارف ان اللي بيسمعوني الوقتي ناس متدينة او ناس محترمة او بنات وشباب كويسين. انا عارف انتم اولى الناس ان انتم زاكروا. انتم اولى الناس ان انتم تنجحوا. انتم اللي لما هتنجحوا هتعزوا الاسلام بجد. انتم اللي لما تنجحوا هترفعوا

  الاسلام بجد. انتم اللي لما تنجحوا في حياتكم ودنيتكم هترفعوا الاسلام على العرش. على عرش الحياة. على عرش النجاح الحياتي. النجاح الحياتي عبادة. والنجاح في الدنيا تعبانة. والنجاح الاسري عبادة. والتخطيط للمستقبل عبادة. وانك تشوف مصلحتك عبادة. وانك تتفوق في الحياة عبادة. وانك تبقى شاطر في مهنتك عبادة

  وانك تبقى امين في شغلك عبادة. كل دي عبادات. العبادات مش بس الصلاة والصوم. احنا بنعبد ربنا بضيق وبنعبد ربنا بدي. شدوا حيلكم يا رجالة. ما احنا داخلين على امتحانات وانا طبعا المقطع ده عارف ان فيه طلبة وطالبات كتير نفسيتهم متعزبة يعني يعني ابقى في ليلة وترية ليلة خمسة وعشرين وليلة سبعة وعشرين صليت ساعة

  مسلا نزلت صليت التراويح في المسجد وراجع اقعد ازاكر يا ابني مزاكرتك دي والله العزيم ممكن تخليك مع النبي عليه الصلاة والسلام. تبقى زي العلماء كده زي علماء الدين بس لو ابتغيت بها نفس النية اللي علماء الدين ابتغوا بها نيتهم في علم الدين. الاسلام آآ بيدعوك للنجاح وبيدعوك انك تبقى انسان سعيد ونجاح

  الدنيا الله يوفق الطلبة. اللهم نجح كل الطلبة والطالبات في السانوية العامة يا رب. اللهم اختر لهم الخير يا رب. اللهم بارك لهم في مستقبلهم. اللهم بارك في مستقبل جميع

  الطلبة والطالبات في جميع المراحل التعليمية والجامعات والكليات يا رب. اللهم بارك في ابناء الاسلام. اللهم بارك في شباب الاسلام وبنات الاسلام. اللهم بارك يا ربنا في ابناء الاسلام. اللهم بارك في مستقبل شباب الاسلام. اللهم ردهم الى دينك والتوبة اليك وطاعتك ردا جميلا

  اللهم اصلحهم اللهم ارزقهم النجاح في الدنيا والدين يا رب اللهم امين. كل سنة وانتم طيبين يا رجالة. النهاردة انا حبيت اعمل المقطع ده. ما تكلمتش عن الليالي ليلة القدر

  انا اتكلمت عن عمل من الاعمال الصالحة اللي نقوم به ليلة القدر وهو المزاكرة والنجاح الدنيوي والامانة في الشغل وانك تبقى امين في شغلك لو انت دليفري لو انت دكتور

  لو انت مهندس. يا جماعة ويل للمطففين. ربنا ما قالش ويل للي ما بيصلوش بس. قال ويل للمطففين. ويل للي خاين في شغله. ويل للمدن المدرس اللي بيخون في مهنته وما بيعلمش الطلبة. ويله للدكتور اللي بيغش في الروشتات ويكتب الادوية الغالية عشان يكسب فلوس من شركات الادوية ضد حساب المريض

  ويل للدكتور في مستشفى وبيغش في النبطشية وبيزوغ من النبطشية. وبييجي على حساب المرضى. انت ممكن تدخل النار بسبب حق الله. وممكن تدخل النار بسبب حق المريض. وممكن تدخل النار يا ميكانيكي بسبب حق اللي جاب لك عربيته وانت خنته. وما صلحتها لوش صح. وممكن تدخل النار يا صيدلي بسبب حق العميل

  اللي دخل لك انت ممكن تدخل الجنة او النار من الكرسي اللي انت قاعد عليه. ومن الوزيفة بتاعتك الاسلام كله عبادة. الدعوة الى الله عبادة والطب دي عبادة والهندسة عبادة

  وتصليح السيارات عبادة والدليفري عبادة. الامانة في الدين بتدخل الجنة ايا ما كان مجالها. افهموا دين الله. وطبقوا دين الله. رسول الله يحب انك ناجحة دين ودنيا. رسول الله يحب انك تبقى عالي دين ودنيا. وانك انتم تسودوا العالم. مش بيل جيتس والوين ماسك ومارك زاكربيرج. هم اللي بيحكموا العالم

  نجاحاتهم ومشاريعهم الناجحة انت يا مسلم وانت يا متدينة. اللي تسود العالم وتغيروا العالم وتنقلوا الدين. ويبقى النجاح الدنيوي جسر بننقل عليه دعوة وبننقل عليه الدين والناس بتسمعنا لما تشوفنا ناجحين وتشوفنا متفوقين وتشوفنا محافزين على لياقتنا البدنية وجسمنا وصحتنا ومحافزين على

  فكرتنا ونجاحنا وتفوقنا الدين خدام عند الدنيا. لو انت كسبت الدنيا خدامة على الدين اسف. الدنيا خدامة عند الدين. لو انت كسبت الدنيا ونجحت في الدنيا وخليتها تخدم الدين والدعوة والاسلام. انت بقيت عند الله من الصديقين والشهداء. وبقيت مع النبيين في الجنة. بازن الله الله يوفقكم. الله

  نجحكم الله يزوجكم الله يبارك في مستقبلكم الله يرفع الاصر والاغلال عنكم. الله ييسر لكم ارزاقكم. الله يرزقكم الخير في الدين والدنيا يكون لشباب الاسلام سبحانك اللهم وبحمدك اشهد ان لا اله الا انت استغفرك واتوب اليك

